
Minigabas sa madadengaz bunun magasam tu, asa tu magasmav
kukuza na madia’ ’a sincucuaz, na ni tu mitsogqzang. Tupa ka madadengaz
tu, ka’a tu maletaz mangai’, opa maca maletaz mangai’ ’a, na uka’
sinkukuza, na uka’ ko’nun, namingalac namasogzang,
nacalagetun samatola’an duma bunun.

Isnava’anang cata ihan kaku’ masipul mapatas, madia’ ispasnava
ita, madia’ ’a sipulu patasan. Ma’aq qa kaku’ ’a maszang ngi quma ka tu
1’ita cata kukuza munququma, i’ita’ cata pasnava tu makuaq kukuza, ma’aq
ga hung nga maszang ngi bangkal la tu tasa’ tasa’ qutun paqaqais palalotu,
maca tal’e’an ni ismut ta, asa tu tivalvalan anpuk’un pistaba’un, kuci’an
tanga’ kanlakda’ ’i lakda’ mavail, maca maletaz mangai’ cata namismut ta
guma, nani tu tal’e’an, ni tu kalac ca sincucuaz, opa asmingun matulezu
mataz.

Ma’aq qa ikma’e’un han kaku’ gemangsut ta, maszang ikma’e’un han
quma tu kavung tanga’ palangan. Maca uka’ a gemangsut
ikma’e’un, nani cata maqtu kukuza, maca maletaz mangai’ masipul mapatas

sa, hamaszang ngi via cin kavung tanga’ tu na binangun

Magasmava

mupangil, nani’in maqtu iskucia’, mopata amin cata, maca ni tu magasmav
mapatas masipul, namingetmal amin na imita is’ang cin bungu’.

Magasmava han kaku’ masipul pasnava’, maca ihan lumaq magasmav
amin. Madia’ han lumaq ga kukuza’un, piningzav vi lumaq, ma’asik
bukzavan, magesqes pangka, pit’ia qesing mahanat pan’e’an, masinav
sanglav, masinav baluku’ qgaltic taku, mapac’aq pavali’ matipul huluc,
matipul tapaha’, maca iskalunan tamatina, asa tu misna’is’ang kukuza.

Malopaku ka uvava’az za, kamani tu latuza tan’a icia madadengaz tu
galinga, malasmaletaz mangai’, ni tu asa iskalu’nan, ni tu masasabaq
somagmut sadu’ tilivi, ni tu patas si patasan, ni tu undangkazan tingmut,
lagani’an masabaq lucbut halacan munhan kaku’.

Tupa ka madadengaz gabas tu, ma’aq ga maletaz mangai tu bunun

na, nani tu unahipan migumic, pangga asa cata tu magasmav.

